
Annotatsiya: Dunyoda parodont kasalliklarining tarqalganlik muammosi 

hozirgacha dolzarb boʻlib qolmoqda. Parodontning surunkali yalligʻlanish kasalliklari 

koʻp yuz yilliklardan buyon ma’lum. Surunkali yalligʻlanish kasalliklarining 

jadallashuviga parodont toʻqimalarida yalligʻlanish jarayonlarini uzoq vaqt davomida 

chaqiruvchi va qoʻllab-quvvatlovchi mahalliy va umumiy xarakterdagi turli omillar 

olib keladi. Parodontda surunkali yalligʻlanish kasalliklari tuzilmasida birinchi oʻrin 

surunkali generallashgan parodontitga tegishli boʻlib hisoblanadi. 

Abstract: The problem of prevalence of periodontal diseases in the world is still 

relevant. Chronic inflammatory diseases of the periodontium have been known for 

centuries. Acceleration of chronic inflammatory diseases is caused by various local and 

general factors that cause and support inflammatory processes in periodontal tissues 

for a long time. Chronic generalized periodontitis takes the first place in the structure 

of chronic inflammatory diseases of the periodontium. 

Jahon sogʻliqni saqlash tashkiloti (JSST) ma’lumotlariga koʻra Yer shari aholisi 

oʻrtasida parodont yalligʻlanish kasalliklarining koʻrsatkichi ilgarigidek yuqori 

darajada qolmoqda (90%), shu bilan birga nozologiyalar oʻrtasida surunkali 

generallashgan parodontit yetakchi oʻrinni egallaydi. 

Mazkur muammoning dolzarbligi kasallikning keng tarqalganligi bilan bogʻliq, 

bu aholi hayot darajasining noturgʻunligi, ekologiyaning yomonlashuvi, organizm turli 

biotoplari vakillarining keng va nazoratsiz qoʻllaniladigan antibakterial preparatlarga 

turgʻunligi, organizmning umumiy rezistentligi tushishi bilan bogʻliq. Bundan tashqari 

aholida oldingidek, ogʻiz boʻshligʻi gigienasining qoniqarsiz holati koʻp uchraydi. 

Turli epidemiologik tadqiqotlar va ularning ma’lumotlariga tayanib, soʻngi 

yillarda Oʻzbekiston Respublikasi va koʻplab boshqa mamlakatlar aholisida 

stomatologik kasalliklar ichida parodont surunkali yalligʻlanish kasalliklari soni keskin 

oʻsishi kuzatilayotganligini aytish mumkin. Surunkali generallashgan parodontit 

tarqalishining oʻsishi asosan 35 dan 55 yoshga toʻgʻri keladi va 40-45 yoshga borib 

96% ga yetadi. Yoshlikda 16dan 25 yoshgacha surunkali generallashgan parodontit 55-

75% bemorlarda aniqlanadi. Parodontning surunkali yalligʻlanish kasalliklari keng 

tarqalganligi va uning butun organizmga salbiy ta’sirini e’tiborga olib, shifokorning 

ishini yengillashtirishi, kasallikning etiologik va patogenetik omillarini aniqlash, 

shuningdek kasallik paydo boʻlishining boshlangʻich bosqichida ularni tuzatish 

imkonini beruvchi yangi diagnostika va davolash algoritmlarini ishlab chiqish 

zaruriyati tugʻiladi. 

Material va metodlar 

Bugun, axborotning toʻplanishi va fanning rivojlanishi tufayli surunkali 

generallashgan parodontit asosida mikrob omilining uygʻun ta’siri yotuvchi multi 

omilli kasallik, individumning genetik tashkil etuvchisi va umumiy somatik holati 

razryadiga oʻtdi. Surunkali generallashgan parodontit rivojlanishi va kechishi boʻyicha 

koʻplab nazariyalar mavjud, ulardan birlari faqat nazariy ahamiyatga ega boʻlsa, 

boshqalari zamonaviy bilimlar bilan toʻldirilib, oʻzining amaliy ahamiyatini bugungi 

kungacha ham yoʻqotmay kelmoqda. 

Tomir nazariyasi, tomirlarda aterosklerotik oʻzgarishlar bilan, parodont 

toʻqimalarida destruktiv va yalligʻlanish jarayonlarini koʻzda tutadi, biroq soʻnggi 

vaqtlarda parodont kasalliklari yoshlar, ateroskleroz hali kuzatilmayotgan vaqtda ham 

koʻp uchramoqda. 

Surunkali generallashgan parodontit nafaqat parodont, balki butun organizm 

kasalligi hisoblanadi. Aksariyat bemorlarda ichki a’zolarning turli kasalliklari bilan 

uygʻunlikda uchraydi. Koʻplab mualliflar parodont kasalligi ogʻir kechishi oshqozon-

ichak traktining kasalliklari bilan bogʻliqligini koʻrsatadi. Bundan tashqari, parodont 

toʻqimalarining kasalliklari va yurak-qon tomir tizimi, nafas olish a’zolarining 

kasalliklari, ginekologik patologiyalar bilan oʻzaro bogʻliqligi kuzatiladi. 

Parodontit va somatik kasalliklarning umumiy mexanizmlarini tushunish 

bemorlarni davolash uchun shifokor-stomatolog va davolash yoʻnalishidagi 

shifokorlarning yaqin, samarali hamkorligiga olib keladi, bemorlar ogʻiz 

boʻshligʻining salomatligi va umumiy holatning bogʻliqligidan xabardor boʻlishlari 

ularda sogʻlom turmush tarziga motivasiyani koʻtarish imkonini beradi. 

Oʻtgan yuz yillikning 70-yillarida, yaqin kunlargacha surunkali generallashgan 

parodontit etiologiyasining konsepsiyasi kasallik rivojlanishining asosiy sabab omili 

karash bakteriyalari va organizmning ularga an’anaviy yalligʻlanishi bilan javob 

reaksiyasiga asoslangan. 

Ma’lumki, surunkali generallashgan parodontit, odatda, 35 yoshdan soʻng 

boshlanadi, shu bilan birga, ilgari, koʻpchilik olimlarning fikricha, kasallikning “ishga 

tushishi” va kechish xarakterida bemorning gigiena darajasi muhim rol oʻynagan. 

Bugun “tish karashining mikroorganizmlari” “bioplyonka” termini bilan 

almashtirilgan. Bioplyonka bu oʻzaro munosabatlar hosil qilish, axborot almashish va 

kultivasiyada ularning ozuqa sohalarida namoyon boʻlmaydigan xossalarga ega turli 

mikroorganizmlarning uyushgan hamjamiyati hisoblanadi. 

Bu oʻz navbatida, kasallikning rivojlanish va kechish mexanizmini oʻrganish 

uchun qator masalalarni ochiq qoldiradi. 

Surunkali generallashgan parodontitning patogenezi murakkab immun-

yalligʻlanish tizimini oʻz ichiga oladi, u bioplyonka bakteriyalari bilan yuzaga chiqadi, 

kasallikka moyillik yoki uning rivojlanish ehtimoli ega organizmning reaksiyasi bilan 

aniqlanadi.Xususan, yalligʻlanish reaksiyasining kattaligi va immun tizimning 

differensial faollashuvi bilan tavsiflanadi. 

Hozirgi vaqtda surunkali generallashgan parodontitning dastlabki holati anaerob 

mikroflora mavjudligi hisoblangan, immunyalligʻlanish destruktiv xarakterdagi 

kasallik sifatida koʻrib chiqiladi.Patogenlar va ularning virulent omillari ifodalangan 

klinik koʻrinishga ega surunkali yalligʻlanishlarni rivojlantiradi. 

Ogʻiz boʻshligʻida maxsus boʻlmagan rezistentlik omillarining supressori sodir 

boʻladi (lizosim, properdin va immunoglobulinlar). Mahalliy immunitetning pasayishi 

umumiy immunologik reaktivlikning oʻzgarishiga olib keladi. T-limfositlar 

darajasining pasayishi va V- hujayralar sonining ragʻbatlanishi IgG ustunligi bilan 

gumoral himoya koʻtarilishi sodir boʻladi. 

Natija va analiz 

Ilmiy manbalardagi ma’lumotlarga koʻra, immun reaksiyalarning tahlili aniq 

ma’lumotni bermaydi: bir tomondanT-xelperlar va T-supressorlarning oʻsishi, boshqa 

tomondan T-xelperlarning pasayishi va T- supressorlarning koʻtarilishi sodir boʻladi. 

Parodontda yalligʻlanish kasalligining jadallashuvi parodont toʻqimalarining 

shikastlanishini chaqiruvchi, mos keluvchi antitanalarning hosil qilinishi bilan V- 

limfositlar proliferasiyasi bilan shartlanadi. 

Tomirlar devorlarida immunoflyuoressensiya reaksiyasini oʻtkazishda M va G 

immunoglobulinlar ajraladi, bu ularning parodont kasalligi patogenezida ishtirokini 

tasdiqlaydi. 

Birinchi bosqichda bioplyonka hosil boʻlishi va birikishidan soʻng leykositlar va 

endotelial hujayralarning reaksiyasi sodir boʻladi, bunda klinik alomatlar umuman 

mavjud boʻlmaydi. Keyin biriktiruvchi epiteliy hujayralarining bakteriyalar 

metabolizmi mahsulotlari bilan faollashuvi sodir boʻladi, bu oxir-oqibat sitokinlar va 

neyropeptidlar ishlab chiqilishiga olib keladi, ular mahalliy qon tomirlarning 

vazodilatasiyasini yuzaga chiqaradi. Neytrofillar tomirlarni tark etadi va xemokinlarga 

javoban yalligʻlanish joyiga koʻchadi. Biriktiruvchi toʻqimada neytrofillar miqdorining 

oshishi, makrofaglar, limfositlar, plazmatik hujayralar va toʻplam hujayralar paydo 

boʻlishi bilan birlamchi shikastlanish fazasi sodir boʻladi. Keyin komplement 

tiziminingfaollashuvi sodir boʻladi. Bunda epiteliy proliferasiyalanadi, klinik jihatdan 

esa bu bosqichda milkdan qon ketishi aniqlanadi, u koʻpincha boshlangan kasallikning 

birlamchi yagona alomati hisoblanadi. 

Keyingi bosqichda ikkilamchi alterasiya sodir boʻladi, bunda makrofaglar, 

plazmatik hujayralar, T- va V-limfositlar etakchilik qiladi.Klinik jihatdan bu bosqichda 

milkning koʻzga koʻrinadigan tarzda rangi (giperemiya yoki sianotik) va tuzilishi 

(shish) oʻzgarishi kuzatiladi.Mazkur jarayon uzoq davom etganida epitelial 

mustahkamlik tiklanmas tarzda yoʻqolishi, keyinchalik periodontal boylamlar va 

alveolyar suyakka tarqalishi sodir boʻladi. 

Shunday qilib, parodontal choʻntak shakllanishi sodir boʻladi, bu tish va butun 

tish-jagʻ tizimining tayanch-mustahkamlik apparatining ogʻir buzilishiga olib keladi. 

Mikrofloraning tarkibida turli streptokokk, fuzobakteriyalar, aktinomisetlar, 

sitomegaloviruslar uchraydi.Shuningdek, parodontal choʻntaklarda xos bakteriyalar 

aniqlanadi.Barcha mikroorganizmlarning 80% i anaeroblar hisoblanadi, bundan 15 

tacha turi patogen xossaga ega va parodontopatogenlarga tegishli.Ular invaziv va 

toksik xossalarga ega boʻlgan holda, yuqori adgeziya qobiliyatiga ega.Milk ostiga 

kirgan holda, ular tish-milk joʻyakining epiteliysini buzadi. Organizmni zararlanishini 

amalga oshirishda asosiy qobiliyat endotoksinlarga tegishli, ular lipopolisaxaridlar 

hisoblanadi va A, G, M immunoglobulinlar bilan ta’sirlashadi. 

Bioplyonka tarkibida tish yuzasiga birikuvchi parodontopatogenlar uning ichida 

parodont toʻqimalariga ta’sir qilgan holda patogenetik boʻgʻin yning turli darajalarida 

namoyon boʻluvchi komplekslarni hosil qiladi. Asosiy parodontopatogenlarga 

A.actinomycetemcomitans, P.gingivalis, T.forshytia, P.intermedia, E.corrodens, 

F.nucleatum va T.denticola kabi grammanfiyanaeroblarkiradi. 

Surunkali generallashgan parodontit rivojlanishining boshlangʻich bosqichi yoshi 

kattalashishi boʻyicha tobora koʻp odamlarda paydo boʻladigan turli ogʻirlik 

darajasidagi gingivit hisoblanadi. Koʻplab mualliflar, parodont kasalligi rivojlanishida 

eng muhim sabab omili tish karashi (blyashka) mavjudligi va uning mikrob tarkibi 

hisoblanadi. Ogʻiz boʻshligʻining patogen va shartli-patogen mikroflorasi parodont 

toʻqimalarida surunkali yalligʻlanish kasalliklari paydo boʻlishining bosh omili 

hisoblanadi. Milk osti tish karashining mikrobiologik tadqiqot natijalari parodontitda 

mikrofloraning turli tarkibidan ekanligini isbotlab beradi. 

Xulosa 

Bugunki kunda ogʻiz boʻshligʻida 1000 dan ortiq turli mikroorganizmlar 

aniqlangan va ushbu yoʻnalishdagi ish davom ettirilmoqda. Shu sababdan 

tadqiqotlarda, patogen bakteriyalardan himoyalanish uchun immun javob va 

metabolizm rivojlanishini shakllantirgan holda, odam salomatligi va kasalliklar 

rivojlanishida markaziy rol oʻynashi haqidagi tezis tobora birinchi oʻringa chiqib 

bormoqda. Parodont toʻqimalarida yalligʻlanishning boshlanishi va rivojlanishi, 

shuningdek surunkali bosqichga oʻtishi nafaqat mikrofloraning koʻrinish va miqdor 

tarkibi bilan, balki immun tizimning holati bilan ham aniqlanadi. Yalligʻlanish jarayoni 

rivojlanishida immun himoya asosiy rolni oʻynaydi, toʻqima sitokinlarida 

yalligʻlanishga qarshi ekspressiya induksiyasini, xemoattraktantlarning faollashuvi va 

mahalliy va umumiy modda almashinuvi, geodinamika, immunologik buzilishlar va 

mikrobiosinozlarning siljishlariga olib keluvchi yalligʻlanishga qarshi hujayralarning 

jalb qilinishini amalga oshiradi. 

